
ABSTRAK 

PEMINDAHAN PENGET AHUAN, SKIL DAN KEBOLEHAN SECARA SERENT AK 

MEMPENGARUHI KESAN AMALAN KOMUNIK ASI DALAM PROGRAM MENTORING: SATU 

KAHAN KES DI UNIMAS. 

KAMSIAH BINTI HASBULLAH 

Literatur program mentoring menyokong bahawa pemindahan pengetahuan, skil dan 

kebolehan secara serentak mempengaruhi perhubungan antara kesan amalan komunikasi 

dalam program mentoring dengan sikap dan gelagat individu. Berdasarkan bukti kajian 

literatur ini, satu kerangka konsepsual telah dibina dan diuji menggunakan data yang 

dikumpul melalui kaedah kuantitatif dan kualitatif. Sebanyak 100 borang soal selidik 

telah berjaya dikumpulkan daripada para pelajar yang mengambil kursus antara sesi 

(Semester 3) di kampus Universiti Malaysia Sarawak. Keputusan analisis regrasi 

pelbagai hala moderasi telah menunjukkan bahawa pemindahan pengetahuan, ski) dan 

kebolehan secara serentak bertindak sebagai pembolehubah moderasi separuh di antara 

amalan komunikasi dalam program mentoring dengan sikap dan gelagat individu 

(kepimpinan diri dan prestasi pengajian). Hasil kajian ini dapat dimanfaatkan untuk 

memperkukuhkan teori-teori mentoring, memantapkan kaedah penyelidikan dan 

membina garis panduan bagi memudahkan pengamal sumber manusia memperbaiki cara 

penyampaian maklumat kepada para pelajar. 

XI 



ABSTRACT 

TRANSFER OF KNOWLEDGE, SKILL ANDA ABILITY SIMULTANEOUSLY THE EFFECT OF 

COMMUNICATION PRACTICES IN MENTORING PROGRAMME WITHIN UNIMAS. 

KAMSIAH BINTI HASBULLAH 

el 

Mentoring programme literature advocates that transfer of knowledge, skill and ability 

simultaneously influence the relationship between communication practices in 

mentoring programme individual attitudes and behaviours. From the theoretical 

evidence, this conceptual framework is developed and tested using qualitative and 

quantitative research designs. I 00 survey questionnaires have success study been 

collected from the students who have learned course (Semester 3) at University 

Malaysia Sarawak. Outcomes of moderated hierarchical multiple regression analysis 

played showed that transfer of knowledge, skill and ability simultaneously had a partial 

moderator in between communication practices in mentoring programme with 

individual attitudes and behaviours (self-leadership and performance graduation). 

These results can be used to strengthen mentoring theories, improve the research 

methodology and developed guidelines to be used by practitional to improve the way of 

delivery information to students. 

BABl 

PENDAHULUAN 

1.1 Pengenalan 

Bab I ini mengandungi lapan topik yang akan dibincangkan. Bahagian 

pertama membincangkan latar belakang program mentoring, bahagian kedua 

membincangkan tentang latar belakang program mentoring di UNIMAS, bahagian 

ketiga membincangkan tentang kenyataan masalah, bahagian keempat 

membincangkan mengenai objektif kajian, bahagian kelima akan membincangkan 

rangka konsepsual, bahagian keenam membincangkan persoalan kajian, bahagian 



ketujuh pula membincangkan kepentingan kajian dan yang terakhir membincangkan 

mengenai susunan bab kajian. 

1.2 Latar Belakang Program Mentoring 

Di dalam sesebuah organisasi, program mentoring digunakan sebagai 

mekanisma yang menyokong perkembangan kerjaya dan profesional para pekerja 

mereka (Conway, 1995; Dreherden Cox, 1996; Scandura dan Viator, 1994; Siegel, 

I 995). Proses perkembangan ini biasanya berlaku melalui usaha mentoring 

membaikpulih diri individu dalam bentuk kerjaya kumpulan. 

Menurut Wanguri (1996), faedah utama melaksanakan program mentoring 

ialah ia boleh menyokong inasiatif korporat, komunikasi nilai dan gelagat korporat, 

meninggikan pengambilan secara korporat dan ketahanan usaha, meningkatkan 

penguasaan pekerjaan, meningkatkan kepuasan kerja seseorang individu dan 

kecekapan perseorangan, meninggikan kemahiran membuat keputusan, optimis 

sumber manusia, menyokong program latihan dan membaikpulih pemindahan 

komunikasi dan pengetahuan (Geiger-DuMond dan Boyle, 1996; Kram, 1985; Veale 

dan Wachtel, 1996). 

Dalam konteks institusi pengajian tinggi, program mentoring digunakan 

sebagai instrumen untuk meningkatkan kemahiran mengatasi masalah, membuat 

keputusan, menggalakkan individu dan meningkatkan moral individu (Hylan & 

Postlethwaite, 1998; Hughes, 1994; Zuraidah, 1998). Sebagai contoh, lebih 1,700 

skim mentoring atau tutoran telah diwujudkan pada tahun 1990 di seluruh Amerika 

Syarikat. Dalam sistem ini, para pelajar kolej telah dilantik sebagai mentor kepada 

pelajar-pelajar tadika, rendah dan menengah yang mempunyai potensi untuk tercicir 

dari alam persekolahan. Pendekatan seperti ini telah diikuti juga di negara-negara lain 

seperti England, New Zealand, Australia, Ireland dan India (Hughes, 1994) 

1.3 Latar Belakang Program Mentoring di Universiti Malaysia Sarawak 

(UNIMAS). 

Program mentoring yang melibatkan di antara pelajar dan pensayarah telah 

dilaksanakan di Universiti Malaysia Sarawak (UNIMAS) semenjak tahun 1994. Di 

bawah program mentoring yang telah dilaksanakan ini, fakulti atau pensyarah di 

fakulti akan terlibat secara langsung untuk membimbing dan memberi tunjuk ajar 

kepada mentee iaitu pelajar. Kebiasaannya, pelajar akan diletakkan di bawah 

pemantauan dari seorang mentor yang dibawah bidang yang sama dengan pelajar 

tersebut. 

UNIMAS merupakan sebuah universiti awam yang ke lapan selepas wawasan 

2020 diisytiharkan oleh Perdana Menteri Malaysia pada masa itu, iaitu Tun Dr. 

Mahathir Mohammad dan merupakan universiti awam pertama yang telah ditubuhkan 

di Borneo telah melaksanakan sistem mentoring bermula tahun 1994. 

UNIMAS yakin dan percaya bahawa program mentoring dapat membantu 

pelajar dalam mencapai kecemerlangan akademik di samping mengukuhkan 

keperibadian mereka. Antara objektif mengadakan program mentoring di UNIMAS 

adalah seperti; menyumbang kepada pembangunan kendiri (personal development) 

pelajar; membantu pelajar mengenal dan menilai diri sendiri; menyedarkan pelajar 

tentang potensi diri; melatih pelajar agar berdikari dan mampu mengurus diri (self 

management); membantu pelajar mengatasi masalah komunikasi; membantu pelajar 

dalam membuat keputusan; menggalakkan pelajar untuk berfungsi sebagai individu 

yang bertanggungjawab dan memberi peluang kepada pelajar berkongsi perasaan 

dengan mentor dan sesama rakan kumpulan. Untuk mencapai matlamat tersebut, 

setiap pelajar di setiap fakulti diletakkan di bawah bimbingan dan tunjuk ajar mentor 

(pensyarah fakulti) ( Panduan Mentor mentee, 2000; Zuraidah, 2004). 

1.4 Kenyataan Masalah 

Kebanyakkan dapatan kajian lepas mendakwa bahawa amalan komunikasi 

dalam program mentoring telah mempengaruhi secara langsung sikap dan gelagat 

mentee seperti kepimpinan diri dan prestasi pengajian (Gibb, 1961; Phelps, Schmitz 

dan Wade, 1986) . 

Dapatan kaj ian yang lebih mendalam telah mendedahkan bahawa kesan 

amalan komunikasi ke atas sikap dan gelagat mentee tidak berlaku secara langsung 

sekiranya mentee memperbaiki yang diingini (Hale dan Whiltam, 1999 dan Selwa, 

2003). 

Penemuan kajian ini adalah selari dengan teori-teori gelagat manusia. Sebagai 

contoh, teori tingkahlaku (Gagne, Briggs dan Wager, 1992) dan teori pembangunan 

(Daymon, 1982; Murray, I 982; Wadsworth, 1984) mengatakan bahawa kaedah 

pembelajaran secara yang menggabungkan teori dan praktikal dapat meningkatkan 

pengetahuan, skil dan kebolehan mentee. Peningkatan ini dapat menyemaikan sifat­ 

sifat positif dan memperbaiki prestasi pengajian. 

Dalam konteks UNIMAS, program mentoring telah digunakan sebagai 

instrumen untuk memindahkan pengetahuan, ski! dan kebolehan kepada mentee 

(pelajar). Pemindahan ini menjadi faktor yang boleh mendorong mentee 

meningkatkan sikap dan gelagat yang positif, iaitu kepimpinan diri dan prestasi 

pengajian. Dapatan temu bual yang melibatkan 20 orang pelajar UNIMAS yang 

dijalankan selama 7 hari, mulai 18 hingga 24 Mei 2005, telah mengesahkan bahawa 

amalan komunikasi di antara mentor (pensyarah) dan mentee (pelajar) dapat 

meningkatkan pengetahuan, ski! dan kebolehan pelajar. 

Seterusnya, peningkatan dalam aspek ini dapat meningkatkan kepimpinan diri 

yang positif dan memperbaiki prestasi pengajian. Sungguhpun begitu, dapatan temu 

bual ini berjaya mengenengahkan kepentingan amalan komunikasi dalam program 

mentoring tetapi isu ini masih belum dikaji secara mendalam. Oleh hal demikian, 

kajian tentang isu ini adalah satu usaha yang imperatif. 

1.5 Objektif Kajian 

1.5.1 Objektif Urn um 

Secara umum kajian ini dijalankan untuk mengkaji pemindahan pengetahuan, ski) 

dan kebolehan secara serentak dalam mempengaruhi hubungan antara amalan 

komunikasi dalam program mentoring dengan sikap dan gelagat individu. 

1.5.2 Objektif Khusus 

1.5.2. l Mengenalpasti peranan pemindahan pengetahuan, skil dan kebolehan secara 

serentak dalam mempengaruhi hubungan antara amalan komunikasi dalam 

program mentoring dengan kepimpinan diri. 

1.5.2.2 Mengenalpasti peranan pemindahan pengetahuan, skil dan kebolehan secara 

serentak dalam mempengaruhi hubungan antara amalan komunikasi dalam 

program mentoring dengan prestasi pengajian. 

1.6 Rangka Konsepsual 

Rangka Konsepsual kajian ini menunjukkan perhubungan antara 

pembolehubah tidak bersandar (amalan komunikasi dalam program mentoring), 

pembolehubah moderasi (pemindahan pengetahuan, ski! dan kebolehan) dan 

pembolehubah bersandar (kepimpinan diri dan prestasi pengajian). Dalam 

perhubungan ini, pembolehubah moderasi mempengaruhi darjah kekuatan 

perhubungan antara pembolehubah tidak bersandar dan pembolehubah bersandar. 

Rajah 1. 1: Rangka Konsepsual 

Pembolehubah Tidak Bersandar > Pembolehubah Moderasi » Pembolehubah Bersandar 

Amalan 
Komunikasi Dalam 
Program 
Mentoring 

{ 
r 

Sikap dan gelagat 
lndividu 

• Kepimpinan Diri 
• Prestasi 

Pengajian 

Pemindahan 
Pengetahuan, ski! dan 
kebolehan 

1.7 Persoalan Kajian 

1.7.1 Adakah amalan komunikasi dalam program mentoring mempengaruhi sikap 

dan gelagat individu. 

1.7.2 Adakah pemindahan pengetahuan, skil dan kebolehan secara serentak 

mempengaruhi dengan keteguhan perhubungan antara amalan dan sikap dan 

gelagat individu. 

1.8 Kepentingan Kajian 

Kajian yang telah dijalankan ini akan memberikan manfaat kepada tiga pihak 

yang utama iaitu kepada teori, kaedah penyelidikan dan pengamal sumber manusia. 

1.8.1 Kepentingan Kepada Teori 

Kajian ini dilaksanakan kerana teori-teori terdahulu tidak menghuraikan 

dengan terperinci tentang komunikasi dalam program mentoring. Dalam kajian ini, 

pengkaji akan mendedahkan peranan pemindahan pengetahuan, skil dan kebolehan 

dalam mempengaruhi hubungan amalan komunikasi dalam program mentoring dan 

sikap dan gelagat individu. Hasil daripada kajian ini akan dapat memperlengkapkan 

teori-teori mentoring supaya ia dapat memberi gambaran yang jelas tentang kesan 

pprogram mentoring ke atas sikap dan gelagat individu. 

1.8.2 Kepentingan Kepada Pengkaedahan Penyelidikan 

Kajian terdahulu kurang memberi perhatian kepada prosedur mengumpul data 
¢ 

yang menggabungkan pendekatan kuantitatif dan kualitatif. Ini dikhuatiri tidak 

mampu mengesahkan tahap kesahan dan kebolehpercayaan pembolehubah­ 

pembolehubah kajian. Dalam kajian ini, pendekatan kuantitatif dan kualitatif 

digunakan dengan bersama untuk memastikan tahap kesahan dan kebolehpercayaan 

pembolehubah-pembolehubah yang boleh menghasilkan kesimpulan kajian yang 

lebih mantap. 

1.8.3 Kepentingan Kepada Pengamal Sumber Manusia 

Dapatan kajian ini diharapkan menjadi panduan kepada pengamal untuk 

merekabentuk program mentoring yang berjaya menerapkan pengetahuan, skil dan 

kebolehan di dalam diri pelajar. Sekiranya proses penekanan terhadap pemindahan 

tersebut diberi perhatian yang sewajarnya, ia boleh menunjukkan sifat-sifat 

